
- Tað er beinleiðis í stríð 
við Kringvarpslógina at 
borgarstjórar ella onn
ur keypa sær senditíð í 
Kringvarpinum. So tá eg 
bleiv varug við, at hetta 
var ætlanin í Nýggjárs
sendingini, gjørdi eg 
Kringvarpsstýrið varug 
við tað, sigur Katrin Peter
sen, journalistur og limur 
í Stýrinum fyri Kringvarp 
Føroya, í samrøðu við 
Rás2.

- Eg helt snøgt sagt ikki, 
at Stýrið kundi lata stan
da til. Tí hetta var jú brot 
á Kringvarpslógina, sigur 
Katrin Petersen, sum tí 
kunnaði allar stýrislimir
nar um støðuna.

Kunningin, ið varð 
send stýrislimunum 2. 
jóladag, setti tó einki 
ígongd.

- Nei, tað bleiv ikki kall

að inn til fund. Tað var 
mett, at hetta kundi bíða 
til einaferð eftir nýggjár, 
sigur Katrin Petersen.

Tá tíðindaportalurin 
in.fo gjørdi stýrisfor
mannin Rúna Heinesen 
varugan við støðuna, at 
Tórshavnar kommuna 
og Klaksvíkar kommuna 
keyptu seg til positiva 
umrøðu fyri tilsamans 
110.000 krónur, var reak
tiónin tann sama.

Tí við in.fo 27. desem
ber segði Rúni Heinesen 
tvørturímóti, at ”føroy
ingar fáa eina fína nýggj
árssending.”

Í samrøðu við Rás2 í 
gjár viðgekk Rúni Heine
sen, at hann visti um at 
Kringvarpslógin fór at 
vera brotin við Nýggjárs
sendingini, men at hann 
kortini einki gjørdi við 
tað.

Rúni Heinesen hevur ongar 
viðmerkingar til tíðindini 
um, at stýrið hevur givið 
kringvarpsstjóranum eina 
átalu.

Spurdur beinleiðis, um 
hesi tíðindi, svaraði Rúni 
Heinesen, at tað hevði hann 

ongar viðmerkingar til. Als 
ongar.

Tann 17. januar sendi Stýr
ið fyri Kringvarpið út soljóð
andi tíðindaskriv:

»Kringvarpsstýrið hev
ur viðgjørt og eftirmett 
tilgongdina við sjónvarps
sendingini, sum var gamla
árskvøld. Sendingin hevur 

verið fyri atfinningum, tí ivi 
er sáddur um óheftnið hjá 
Kringvarpinum.

Stýrið og stjórin í Kring
varpi Føroya eru samd um, 
at tað var ein skeiv avgerð 
av stovninum  at góðtaka, 
at kommunur fingu høvi at 
keypa seg inn í sendingina, 
tí tað er ikki í samsvari við 

andan í kringvarpslógini 
og reglurnar um góðan fjøl
miðlasið.

Í kringvarpslógini grein 8, 
stk. 5 stendur, at kunngerð, 
lýsing og sponsorering skal 
verða háttað soleiðis, at 
greiður skilnaður er millum 
programminnihald, kunn
gerð, lýsing og sponsorering«.

Formaðurin í Stýrinum fyri 
Kringvarp Føroya, Rúni Heine
sen, visti, at grein átta í Kring
varpslógini fór at vera brotin.

Tað viðgongur hann í 
samrøðu við Rás2, har hann 
í gjár loksins vildi svara 
spurningum um nógv um
talaðu og útskeldaðu Nýggj
árssendingina.

Í Kringvarpslógini grein 
átta, stykki fimm stendur, 
at kunngerð, lýsing og spon
sorering skal verða háttað 
soleiðis, at greiður skilnaður 
er millum programminni
hald, kunngerð, lýsing og 
sponsorering.

Tann 19. desember kundi 
høvuðssamskiparin av 
nýggjárssendingini, Høgni í 
Jákupsstovu, í morgunsend
ing í Útvarpinum fortelja 
føroyingum, at Tórshavnar 
kommuna var ein av stuðlu
num í sendingini.

Og tann 23. desember vátt
aðu bæði Tórshavnar kom
muna og Klaksvíkar kom
muna, at tey høvdu keypt seg 
inn í Nýggjárssendingina við 
ávíkavist 50.000 og 60.000 
krónum. Tilsamans 110.000 
krónur.

Eftir umrøðuna á in.fo og 
á Rás2, gjørdi ein stýrislimur 
formannin varugan við 
støðuna. Men Rúni Heinesen 

valdi einki at gera við málið.  
Tvørturímóti segði Rúni 

Heinesen við in.fo tann 27. 
desember, at ”føroyingar fáa 
eina fína nýggjárssending.”

Sambært grein fimm 
í Kringvarpslógini hevur 
Stýrið evstu ábyrgdina av 
stovninum. Stýrið er ovasta 
leiðslan á stovninum og hev
ur yvirskipaðu ábyrgdina 
av, at ásetingarnar í lógini 
og øðrum fyriskipanum um 
virksemi stovnsins verða 
fylgdar.

Í tíðindaskrivi síðsta 
fríggjadag skrivaði Kring
varpsstýrið:

”Stýrið og stjórin í Kring
varpi Føroya eru samd um, 

at tað var ein skeiv avgerð 
av stovninum at góðtaka, 
at kommunur fingu høvi at 
keypa seg inn í sendingina, 
tí tað er ikki í samsvari við 
andan í kringvarpslógini 
og reglurnar um góðan fjøl
miðlasið.”

Men tað er tó greitt, at 
bæði stjóri og stýrisformaður 
vistu um støðuna, væl áðr
enn sendingin fór í luftina.

Sjálvur tekur stýrisfor
maðurin onga ábyrgd fyri, 
at hann opinlýst góðtók, 
at grein átta, stykki fimm í 
Kringvarpslógini fór at vera 
brotin.

Katrin ávaraði 
um lógarbrot
NÝGGJÁRSSENDING 
Stýrislimurin Katrin 
Petersen gjørdi Stýrið fyri 
Kringvarpið varug við, at 
Kringvarpslógin fór at vera 
brotin í Nýggjárssendingini. 
Men stýrisformaðurin 
rætti ikki hond frá síðu

Stýris­
formaður 
visti um 
lógarbrot
NÝGGJÁRSSENDING Rúni Heinesen viðgongur, at hann sum 
formaður fyri Kringvarpsstýrið visti, at Kringvarpslógin 
fór at vera brotin. Kortini gjørdi hann einki

Stýrið átalar Dia
NÝGGJÁRSSENDING Dia Midjord hevur fingið eina átalu frá 
Kringvarpsstýrinum. Rúni Heinesen, stýrisformaður, onga viðmerking


